خارجہ پالیسی : عمومی مسائل



خارجہ پالیسی - تنقیدی جائزہ
پہلا سوال یہ ہے کہ اس ملک کی خارجہ پالیسی کو اس وقت کون چلا رہا ہے۔ آیا یہ ذمہ داری وزیر خارجہ کی ہے ؟وزیر خارجہ کے ساتھ ساتھ ہمارے پاس خارجہ پالیسی کے ایک مشیر بھی ہیں جبکہ ہمارے پاس دو سلامتی کے مشیر ہیں۔ سب سے زیادہ پریشانی کی بات اس وقت سامنے آئی جب نیو یارک ٹائمز کی رپورٹ میں جلال آباد کے واقعہ کے بارے میں ایک خاص پس منظر پیش کیا گیا۔ اس کی عمومی تردید آگئی ہے لیکن واقفان حال جانتے ہیں کہ عمومی تردید ان تمام بنیادی حقائق کے بارے میں خاموش ہے جن کی بناء پر یہ سارے سوال پیدا ہوئے تھے۔ اسی تناظر میں فوج اور آئی ایس آئی کے خلاف ملک میں اور ملک کے باہر چلائی جانے والی مہم کی جانب توجہ دینے کی ضرورت ہے۔ واشنگٹن پوسٹ نے تین ماہ پہلے اس کا آغاز کیا اور اس کے پیچھے معلومات فراہم کرنے والے وہ لابسٹ تھے جو اس سے پہلے پیپلز پارٹی کے لیے کام کرتے رہے ہیں، ٹائم میگزین نے اسے آگے بڑھایا اور یہ بات ناقابل فہم ہے کہ اگر ایک ملک کی انٹیلی جنس ایجنسیاں ان چاروں کاموں کو نہ کریں جنہیں ان پر بطور چارج شیٹ پیش کیا گیا ہے تو پھر وہ کس مصرف کے لیے
ہیں۔
یہ بات اضطراب انگیز ہے اور اسے قوم کے سامنے آنا چاہیے، کہ ملک جن حالات سے گزر رہا ہے اس میں ہمیں آج سیاسی وابستگی سے بالاتر ہو کر ایک خارجہ پالیسی کی ضرورت ہے۔ دوسرا اضطراب انگیز پہلوان نئی تقرریوں اور تنزلیوں کے بارے میں ہے جو پچھلے 4 ماہ میں خارجہ میدان میں ہوتی ہیں۔ امریکہ کی سفارت ہماری اہم ترین سفار توں میں سے ہے جو نام وہان کے لیے جا رہا ہے وہ ذاتی طور پر میرے لیے قابل احترام ہے لیکن پچھلے دس سال میں جو مضامین انہوں نے لکھے ہیں اور جو اب کتابی شکل میں موجود ہیں اس میں افغان پالیسی اور ہندوستان سے پاکستان کے
خارجہ پالیسی پر عام بحث کے دوران وزیر اعظم بے نظیر بھٹو کے دور میں کئے جانے والے اسٹریٹجک انحرافات کی
نشاند ۲۳ مئی ۱۹۸۹ء
پاکستان، بھارت اور عالم اسلام
۲۳



تحقیقات کے بارے میں جن نام نہاد، لچکدار اور حقیقت پسندانہ خیالات کا اظہار کیا گیا ہے ان کے پیش نظر اتنی اہم اور حساس ذمہ داری انہیں سو ننا بہت بڑی غلطی ہو گی۔
اقوام متحدہ میں افغانستان کے مسئلے کو لیجئے۔ اس کے لیے ایسے افراد کو لایا جا رہا ہے جن کو خارجہ پالیسی کا کوئی تجربہ نہیں ہے جن کی وفاداریاں مشتبہ ہیں۔ ملک میں اضطراب پایا جاتا ہے کہ قادیانیوں کو حساس مقامات پر بھیجا جارہا ہے۔ ایسے لوگوں کی خدمات اگر ہیں تو یہ کہ انہوں نے ایک خاص پارٹی کے لیے مخبر کی خدمات انجام دی تھیں۔ اخبارت میں یہ بات بھی آئی ہے کہ وزیر اعظم کے سعودی عرب کے دورے کے بعد جدہ کے کونسل جنرل کو ہٹا دیا گیا اور ایسا انتہائی مختصر نوٹس پر اور بے ہنگم انداز میں کیا گیا اس لیے کہ انہوں نے اس ملک کے ایک وزیر اعلیٰ کو پروٹوکول کی سہولتیں فراہم کی تھیں، ابو غمی میں انفارمیشن سیکرٹری کو اس لیے ہٹا دیا گیا کہ وہاں ایک وزیر صاحب نے جنرل ضیاء الحق صاحب کے خلاف باتیں کیں جس پر لوگوں نے ان کی تواضع کی لیکن اس کی سزا ایک سرکاری ملازم کو ملی۔ یہ طریقہ خارجہ پالیسی چلانے کا نہیں ہے۔ دفتر خارجہ نے نواز شریف صاحب کی شاہ فہد سے ملاقات کے بارے میں جو ایک پریس نوٹ جاری کیا وہ حقائق کے خلاف تھا۔ میں خود سعودی عرب میں تھا۔ ان کی ملاقات ہوئی جو اکیلے میں ہوئی اور یہ ایک معروف طریقہ ہے۔ مسٹر بھٹو جب حکومت میں نہیں تھے وہ دنیا کے اہم راہنماؤں سے ملتے تھے۔ مجھے خود متعدد بار شاہ فیصل سے ملنے کا موقع ملا۔ میں دوسرے سر براہان مملکت سے ا ہوں کرنل قذافی سے ملاقات کی اور میں اس زمانے میں اپوزیشن میں تھا۔ اس پر کسی کو اعتراض نہیں ہوا، نہ ہونا چاہیے۔ جس وقت برطانوی لیڈر انیل کینک لیبر پارٹی کا لیڈر منتخب ہوا تو اس نے پہلی طاقات جناب متراں سے کی۔ اس کے بعد وہ جرمنی گیا، کوہل سے طلبہ امریکہ گیا، ریگن سے ملی آخر اس میں ایسی کیا چیز ہے جس پر بیان دیا جائے۔ یہ سنکی پن ہے، خارجہ پالیسی نہیں ہے۔ خارجہ پالیسی کی ماریتی اصلاح کے لیے ہم نے بہت سی تجاویز اس سے پہلے بھی دی ہیں لیکن نہایت افسوس کی بات ہے کہ ان پر کوئی توجہ نہیں دی گئی۔ پچھلے مہینے میں وزیر خارجہ کی تقاریر سے اور حالات کے مطالعہ سے پتہ چلتا ہے کہ اس زمانے میں خارجہ پالیسی میں تین اہم سٹریٹجک انحراف نمودار ہوتے ہیں اور اسی سمت میں آپ بڑھ رہے
ہیں۔

افغانستان پر انحراف پہلا ہم انحراف افغانستان کے مسئلے پر ہے۔ افغانستان کے مسئلے پر پیپلز پارٹی کے گزشتہ دس سال کے موقف کو پیش نظر رکھا جائے تو کابل کے ساتھ ان کے روابط کے پیش نظر اس پس منظر کو نظر انداز نہیں کیا جاسکتا۔ اس کے باوجود الیکش سے پہلے پیپلز پارٹی نے اس بات کا اعلان کیا تھا کہ وہ خارجہ پالیسی کی حد تک افغانستان کے مسئلے پر مسلسل کی مہر دار ہے۔ غالباً یہی وجہ تھی کہ صاحبزادہ یعقوب علی خان صاحب کو زحمت دی گئی کہ وہ نظریاتی اور سیاسی اختلافات کے باوجود اس ذمہ داری پر برقرار رہیں۔ لیکن صاف نظر آرہا ہے کہ وزیر اعظم کے سیکرٹیریٹ میں ایک اور سیل ہے جو افغان مسئلے پر اپنی اپروچ کو آگے بڑھا رہا ہے جس کے نتیجے میں افغان پالیسی پر الجھن پیدا ہو رہی ہے۔ پہلے جو نقطہ نظر واضح صورت میں موجود تھا اور جس یکسوئی اور استقامت کی بناء پر ہم نے ایک تاریخی کردار ادا کیا اس آخری نازک مرحلے پر اس میں تبدیلی بڑی نقصان دہ ہو گی۔ اس لیے خارجہ پالیسی کا مسئلہ کسی ایک پارٹی کا نہیں پوری قوم کا مسئلہ ہے، یہ پورے علاقے کا بلکہ ہماری آنے والی نسلوں کا مسئلہ ہے۔ وزیر خارجہ صاحب نے ملک میں اٹھنے والی دو آوازوں کو کم و بیش مساوی انداز میں پیش کر کے انصاف نہیں کیا۔ ایک وہ آواز جو ہندوستانی سفارت خانے کی آواز بازگشت تھی جسے قوم میں کوئی پذیرائی حاصل نہیں ہوئی اور جو خود اپنے علاقے کے اندر غیر موثر ہو کر رہ گئی۔ جن لوگوں نے پختونوں کے حقوق کا نام لیا تھا وہ آج پختونوں کے حقوق کے ساتھ غداری کر رہے ہیں۔ دوسری طرف قوم کی اکثریت کا نقطہ نظر ہے جو یہ چاہتی ہے کہ افغان پالیسی کو اسی طرح جاری رکھا جائے اور المفغانستان کی عبوری حکومت کو تسلیم کیا جائے۔ عبوری حکومت کو تسلیم کیا جانا اس وقت ایک سٹریٹیجک ضرورت ہے یہ بڑا متضاد معاملہ ہے کہ ایک طرف پاکستان اسلامی وزرائے خارجہ کی کانفرنس میں یہ موقف اختیار کرتا ہے کہ عبوری حکومت کو افغانستان کی سیٹ دی جائے۔ اسی آواز کو غیر جانبدار تحریک کے اندر اٹھاتا ہے لیکن خود وہ خالی سیٹ عبوری حکومت کو دینے کے لیے نہیں ہے۔ یہ تضاد کیوں ؟ ہم سے کہا جاتا ہے کہ جب وہ اپنی سر زمین پر منتقل ہو جائیں گے تو ہم ان کو تسلیم کر لیں گے۔ یہ ایک مور لنگ ہے۔ ۱۹۴۸ء میں شہریار کی حکومت انڈونیشیا پر نیدر لینڈ کے حملے کے بعد ایک جلاوطن حکومت بن گئی تھی۔ اس جلو طن حکومت کو تسلیم کیا گیا جبکہ الجزائر کی حکومت الجزائر میں نہیں تھی اور نہ ہی پی ایل او کی حکومت فلسطین کے اندر ہے۔ ان سب کو تسلیم کیا جانا درست تھا۔ اور اسی بنیاد پر ہمارا مطالبہ ہے کہ افغانیوں کی عبوری حکومت کو بھی

تسلیم کیا جاناتا ہے۔ آپ کی آواز میں اس وقت تک کوئی وزن پیدا نہیں ہو گا جب تک آپ اسے تسلیم نہیں کریں گے۔ آپ اس وقت سفارتی سیاسی محاذ پر بہت پیچھے رہ گئے ہیں۔ آپ ایک نیا سفارتی سیاسی محاذ کھول سکتے ہیں اور یہ آپ کو لانا اختیار کر نا چا ہے۔ یہ بات تسلیم شدہ ہے کہ پانچ صوبوں (ولایتوں) میں مکمل اختیار و اقتدار عبوری حکومت کو حاصل ہے۔ اس کا انتظام وہاں چل رہا ہے۔ پولیس کام کر رہی ہے اس کی عدالتیں وہاں معاملات کو طے کر رہی ہیں۔ ان باتوں کو روسی پریس، روسی ریڈیو حتی کہ خود گوربا چوف نے تعظیم کیا ہے کہ افغانستان کے بڑے علاقے پر مجاہدین کو قبضہ حاصل ہے۔ اور کابل حکومت کو وہاں کوئی اختیار حاصل نہیں ہے۔ کابل حکومت کوئی آزاد حکومت نہیں ہے یہ وہ حکومت ہے جسے روسی ٹینکوں نے اقتدار سونپا تھا اور جو بنیادی طور پر غیر قانونی حکومت تھی جو حکومت وہاں قابض فوجوں کی قائم کردہ ہو اسے کبھی بھی وہاں کی جائز حکومت تسلیم نہیں کیا جا سکتا۔ یہ بات آپ کے سامنے رہنی ہا ہے کہ وہاں کے حالت۔ کہ وہاں کے حالات کے پیش نظر اس وقت پورا اقتدار اور پوری حکومت وہاں منتقل نہیں ہو
سکتی۔
چوتھی بات وسیع البنیاد حکومت کے قیام کے بارے میں کبھی گئی ہے۔ سب سے بڑی غلطی تھی کہ معاہدہ جنیوا نے اصل مسئلے کے حل کا کوئی راستہ نہیں نکالا اس نے جنگ کے ہونے اور جنگ کے جاری رہنے کی وجوہ کو سامنے رکھ کر مسئلے کو حل نہیں کیا۔ مسئلے کا حل یہی تھا کہ قابض افواج کے ساتھ ساتھ ان کی قائم کردہ حکومت بھی ختم ہو اور انتقال اقتدار ہوں لیکن انتقال اقتدار کے مسئلے کو نظر انداز کیا گیا۔ زمبابوے کی لڑائی میں مسٹر موگابے اور نکھا انقلابی قوتوں کے نمائندے تھے۔ لٹکا سٹر کے معاہدے میں انتقال اقتدار ان کے حق میں تسلیم کیا گیا۔ اسی طرح ہر انقلابی صورت حال میں انقلاب کے راہنما اقتدار حاصل کرتے ہیں۔ انڈونیشیا اور بر صغیر میں ایسے ہی ہوا۔ خود چین، روس اور الجزائر میں اسی پر عمل کیا گیا۔ افغانستان کی حیثیت ایک انقلابی صورت حال کی ہے اور انقلاب کی صورت میں، جو لوگ آزادی کی جنگ کی قیادت کر رہے ہیں وہی قدرتی راہنما اور طاقت ہوتے ہیں۔ ان کو نظر انداز کرنا حقیقت میں اس مسئلے کو نظر انداز کرنا ہے اور یہی وجہ ہے کہ آج تک آپ اس کا خمیازہ بھگت رہے ہیں۔ اسی خامی کو دور کرنے کے لیے ہر بات کی گئی کہ یہاں شوری منعقد ہوئی۔ اس شوری کی شان میں وزیر خارجہ نے ایک قصیدہ پڑھا ہے لیکن اگر وہ باتیں درست ہیں تو پھر اس شوری کے نتیجے میں جو عبوری حکومت وجود میں آئی ہے وہی وسیع البنیاد حکومت کا آغاز ہے۔ اس میں ہمارے ایرانی
۲۶

بھائیوں کو جلد از جلد شریک ہونا چاہیے اور امید ہے کہ وہ جلد ہی اس میں شامل ہو جائیں گے۔ لیکن ضرورت اس بات کی ہے کہ اس وسیع البنیاد حکومت کو تسلیم کیا جائے، اور اسے دوسری حکومتوں سے بھی تسلیم کروانے کی کوشش کی جائے۔ یہ وہ صحیح راستہ ہے جے پاکستان کو اختیار کرنا چاہیے۔ اس سلسلے میں ہندوستان نو سال تک خاموش رہا۔ اس نے غیر جانبدار ملکوں کی کانفرنس میں یہ کوشش کی کہ کوئی چیز روس کے خلاف نہ آنے پائے لیکن اس کے باوجود پھلے ڈیڑھ سال ہے وہ سرگرم ہو رہا ہے۔ انڈو سوویت الائنس ایک خاص انداز میں افغانستان میں کام کر رہی ہے لیکن پاکستان اس پر خاموش ہے۔ آج یہ بات ثابت شدہ ہے کہ سکڈ میزائل چلانے والے ماہرین روسی ہیں۔ روسی فوجوں کی واپسی کے باوجود ایک خاص تعداد میں روسی انجینئرز اور ڈرائیور افغانستان میں موجود ہیں اور یہ بات بھی ثابت شدہ ہے کہ روسی فوجوں کی واپسی کے بعد ہندوستانیوں نے اپنا عمل دخل وہاں شروع کر دیا ہے۔ اس سلسلے میں ائیر مارشل ایاز کا بڑا قیمتی مضمون دو قسطوں میں فرنٹیئر پوسٹ میں شائع ہوا ہے جس میں افغانستان کے وزیر خارجہ کا خود اعتراف ان الفاظ میں
موجود ہے۔
ہاں ہندوستان سے ہمارے پرانے تعلقات ہیں وہ اقتصادی، سیاسی اور انتظامی معاملات
میں ہماری مدد کرتے رہے ہیں اور اس وقت بھی کر رہے ہیں۔ " اگر کوئی اور ثبوت چاہیے تو پرسوں کے اخبارات میں یہ بات آئی ہے کہ جلال آباد میں حال ہی میں جو ہیلی کاپٹر گرایا گیا ہے اس میں اک ہندو ہیلی کاپٹر چلانے والا ارا گیا جس کا نام بھی دیا گیا ہے اس کے باوجود پاکستان خاموش ہے۔ کابل اور ماسکو سے جارحانہ پراپیگنڈہ جاری ہے لیکن ہم ہندوستان کی مداخلت کے بارے میں منہ میں گھنگھنیاں ڈالے بیٹھے ہیں۔ یہ کیسی خارجہ پالیسی ہے۔ یہ کس قسم کے تضادات ہیں، اس کو اگر اسٹریٹجک انحراف نہ کہا جائے تو کیا کہنا جائے۔
بھارت کے ساتھ پالیسی
دوسرا اسٹریٹیجک انحراف ہندوستان کے معاملے میں ہے۔ ہندوستان اور بیرونی ممالک میں شائع ہونے والی بہت سی باتوں سے ایسا لگتا ہے کہ پاکستان نے عملاً اس علاقے میں ہندوستان کی بالادستی کو تسلیم کر لیا ہے۔ آج تک پاکستان نے کبھی یہ پوزیشن قبول نہیں کی تھی۔ ہمارے تو وجود میں آنے کا سبب ہی یہ چیز بنی کہ ہم یہ بالادستی تسلیم کرنے کے لیے تیار نہ تھے ہم جانتے ہیں کہ ہندو کی ذہنیت اور اس کا مذہب کیا ہے۔ اس کی سیاست اور سائیکالوجی کس طریقے سے کام

کرتی ہے۔ آخر ایک ہزار سال تک برصغیر میں اکٹھے رہنے کے بعد کیوں اس بات کی ضرورت پیش آئی کہ ہندوستان اور پاکستان، الگ الگ، آزاد ملکوں کی حیثیت سے وجود میں آئیں۔ اس کی وجہ بنیادی طور پر بھی تھی اس پورے علاقے کے بارے میں ہندوستان کے عزائم آج کسی سے ڈھکے چھپے نہیں ہیں۔ اور صرف پاکستانی ہی پریشان نہیں ہیں بلکہ انڈونیشیا، آسٹریلیا، لائیشیا کے ایوان نمائندگان برابر اس بات پر غور کر رہے ہیں کہ ہندوستان کے اسلحہ جمع کرنے، برمی طاقت کو پروان چڑھانے اور میزائل بنانے کے مضمرات کیا ہو سکتے ہیں۔ وہ اس علاقے کی ایک چھوٹی سپر پاور بننا بہتا ہے۔ امریکہ نے اس کے اس کردار کو تسلیم کر لیا ہے اور اپنی امریکہ نواز پالیسی کی بنیاد پر اب ہم بھی ہندوستان کے آگے سجدہ کر رہے ہیں۔
سارک کی کانفرنس پاکستان کے ماتھے پر ایک کلنک کا ٹیکہ ہے۔ آپ جنرل ضیاء الحق اور جونیجو صاحب کو اپنے سیاسی مقاصد کی خاطر برا بھلا کہہ سکتے ہیں۔ ان دونوں سے اختلاف کے باوجود یہ بات کھل کر کھی جا سکتی ہے کہ دونوں نے پاکستان کی عزت کو باقی رکھا انہوں نے مبارک میں ہمیشہ اس بات کی کوشش کی کہ طاقت کا توازن پاکستان اور دوسرے مسلمان ملکوں کے ساتھ رہے۔ انہوں نے اس بات کی کوشش کی کہ بنگلہ دیش، سری لنکا، نیپال، بھوٹان، مالدیپ اور پاکستان مل کر کوئی ایسا راستہ اختیار کریں کہ اس علاقے کے بارے میں ہندوستان کے عزائم ، اور چالوں کو روکا جاسکے۔ لیکن ہم اپنے فیصلے پر قائم نہیں رہے۔ ایسا معلوم ہوتا ہے کہ راجیو اور بے نظیر، یہ دو ہیرو ہیں باقی تمام فالتو ہیں۔ اور ہماری وزیر اعظم صاحبہ نے اس حد تک جانے میں کوئی حیاء محسوس نہیں کی کہ انہوں نے اندرا گاندھی اور مجیب الرحمن کو خراج تحسین اس حصے کی بناء پر پیش کیا کہ کچھ سربراہان مملکت نے جنرل ضیاء الحق کو خراج تحسین پیش کیا تھا۔ اگر آپ کے سوچنے اور قومی اور بین الاقوامی معاملات کو طے کرنے کی، یہ سطح ہے تو پھر کار طفلاں تمام خواہد
شد والی بات ہے۔
ہندوستان آج پاکستان پر پریشر استعمال کر رہا ہے، سکھ کارڈ کشمیر کا مسئلہ، معاشی تعاون، سیاسی گفت و شنید، مشتر کہ سرمایہ کاری اور ثقافتی تعاون۔ پاکستان کی کتابوں میں ہندوستان کی تاریخ اور ہندوستان کے حقیقی عزائم کے بارے میں خاموشی اور اس نقطہ نظر سے درسی کتب کی نظر ثانی سب باتیں ایک بڑے طرز عمل کا حصہ ہیں۔ ہمارے وزیر داخلہ کے دورہ ہندوستان کی جو رپورٹ ہندوستان کے اخبارات میں شائع ہوئی اور جو اطلاعات پاکستانی نمائندوں نے پاکستان کے اخبارات کو بھیجیں، ان کے مطالعے سے یہ معلوم ہوتا ہے کہ جیسے ہندوستان اور پاکستان کے

در میان ذہنی، ثقافتی یا ایمانی لحاظ سے کوئی سرحد نہیں ہے۔ اگر یہ اطلاعات درست ہیں کہ سکھوں اور کشمیر کے معاملے میں حساس معلومات ہندوستان پہنچائی گئی ہیں، اور ایک اہم سیاسی جماعت کی ایگزیکٹو کمیٹی نے کھلے عام ایک قرار داد پاس کی ہے تو یہ کوئی معمولی بات نہیں ہے۔ اور ان کے اخبارات میں جو مذاق اور لطیفے شائع ہوتے ہیں، ان کو پڑھ کر شرم آتی ہے۔ ہماری اپنی ایک
جداگانہ حیثیت ہے، اس کو آپ ختم نہیں کر سکتے۔
ہندوستان کی توسیع پسندی ہمارے لیے ایک بہت بڑا خطرہ ہے۔ لندن ٹائمز نے امپیریل انڈیا پر ایک مضمون شائع کیا ہے جس کا ایک اقتباس ہے۔
"India is even bigger than it looks. Its soldiers control a large part of Sri Lanka and keep order in the Maldives. It treats Bangladesh as a supplicant. It moves arrogantly across Pakistan to give support to the Afghan Government in Kabul which is Pakistan's enemy and now it is trying to turn Nepal into a vassal. Unfashionably, Asia appears to be giving birth to an embryo super power with ex- pansionist aims at a time when real super powers of the world are at least trying to look less menacing."
ہیں؟
(ہندوستان اس سے کہیں بڑا ہے جتنا وہ دکھائی دیتا ہے۔ اس کے فوجی سری لنکا کے ایک بہت بڑے حصے کو کنٹرول کرتے ہیں۔ اور یہ مالدیپ میں امن و امان کو بحال رکھے ہوئے ہیں۔ وہ بنگلہ دیش سے اپنے ماتحت کا سلوک کرتا ہے۔ اور بڑے مغرورانہ انداز میں پاکستان کی سرحدیں پار کر کے کابل کی افغان حکومت کی مدد کرتا ہے، جو کہ پاکستان کی دشمن ہے اور اب وہ نیپال کو غلام بنانے کی کوشش کر رہا ہے۔ ایشیا روایت کے خلاف ایک ایسی نام سپر پاور کو جنم دے رہا ہے، جس کے توسیع پسندانہ عزائم ہیں اور وہ بھی ایسے وقت جب کہ دنیا کی حقیقی بڑی طاقتیں کم خطرناک دکھائی دینے کی کوشش کر رہی ہیں۔) ٹائمز کا پورا مضمون پڑھنے کے لائق ہے، ان تمام حالات میں آپ کیا پالیسی اختیار کر رہے
India Today میں سینئر وزیر سر نصرت بھٹو صاحبہ، کا ایک انٹرویو ۱۹۸۲ء میں شائع ہوا۔

جس میں انہوں نے ان کے ساتھ سلوک پر ہندوستان کا شکریہ ادا کیا ہے۔ ان کے بقول وہ تو ہندوستان کے بارے میں بہت غلط فہمی میں تھے، اور ذوالفقار علی بھٹو صاحب نے بھی اگر انڈیا سے ہزار سال تک جنگ کرنے کی بات کی تھی تو وہ شاید کسی اور رنگ میں کی تھی، معلوم ہوتا ہے کہ یہ
اسی پالیسی کا تسلسل ہے، جو آج سامنے آرہا ہے۔
India Today میں Defence and Strategic Studies کے پہلے تجزیہ کار مسٹر سبرامنیم کا مضمون آیا ہے۔ جس میں اس نے کہا ہے کہ پاکستان کی موجودہ حکومت سے بہتر حکومت کا ہم تصور بھی نہیں کر سکتے۔ اور ہماری ساری توجہ یہ ہونی چاہیے کہ یہ حکومت باقی رہے۔ اگر اس کے لیے ہمیں کچھ روایات دینی پڑجائیں تو وہ ہم دے دیں۔ انہوں نے سیا چین اور ان دوسری جگہوں کی نشاندہی کی ہے جہاں وہ رھا ئیکتیں دے سکتے ہیں۔ ہمارے لیے یہ تمام چیزیں بڑی پریشان کن ہیں، اور ہم آپ سے یہ بات رکھنے کے لیے مجبور ہیں کہ پاکستان کی یہ قوم، ہندوستان کی بالادستی کبھی قبول نہیں کرے گی۔ یہ ہمارے لیے ناممکن ہے۔ ہم نے لڑ کر آزادی حاصل کی ۔ ہے۔ ہم اس علاقے میں اسلام، مسلمانوں، مظلوموں اور چھوٹے ممالک کے حقوق کے طلمبردار بن کر رہیں گے۔ ہم کبھی بھی ہندوستان کی بالادستی قبول نہیں کریں گے۔ ہمیں معلوم ہوا ہے کہ پاکستان پر سکھ ہائی جیکروں کو سزا دینے کے لیے پریشر ڈالا جا رہا ہے۔ پاکستانی قوم ہندوستان کی ان باتوں کے سلسلے میں پیپلز پارٹی کا ہر گز ساتھ نہیں دے گی۔
امریکہ سے تعلقات
تیسرا سٹریٹیجک انحراف امریکہ سے تعلقات کے سلسلے میں دکھائی دے رہا ہے۔ جس طرح روس ایک سامراجی طاقت ہے، امریکہ بھی ایک استعماری طاقت ہے۔ وہ سپر پاور ہے، اس کے اپنے عزائم اور مقاصد ہیں، ہم دوستی ضرور چاہتے ہیں، لیکن یہ قوم امریکہ کی باجگزار بننے، تمام اہم معاملات میں امریکہ کے آگے سپر ڈال دینے، اور امریکہ کے حربی مفادات کی طمبر دار بننے کے لیے ہر گز تیار نہیں۔ بلاشبہ اس حکومت کو برسر اقتدار لانے میں امریکہ اور امریکی ذرائع ابلاغ کا ہاتھ ہے اور امریکی میڈیا میں یہ باتیں آرہی ہیں کہ پاکستانی، مغربی ذرائع ابلاغ پر بے نظیر کے حق میں انتخاب میں دھاندلی کے الزامات عائد کر رہے ہیں۔ امریکی سفیر نے یہ بات کبھی کہ بحرانی حالات میں انہوں نے ایک رول ادا کیا ہے اور اس حکومت کو وہ بر سر اقتدار لا سکے ہیں۔ پاکستان آنے سے پہلے ۱۹۸۶ء میں بے نظیر صاحبہ، امریکہ جا

کر ایک خاص لابی سے تائید لے کر آئی تھیں اور یہ لابی وہی ہے جس نے ہمیشہ پاکستان کی مخالفت کی اور ہمیشہ انڈیا کا ساتھ دیا۔ ہمارا عالم یہ ہے کہ ہندوستان کا وہ وزیر اعظم جس سے برزنیف نے کہا کہ آج افغانستان میں حالات کی بناء پر تمہیں تاریخی موقع مل رہا ہے کہ تم پاکستان پر حملہ کردو، تو اس کے جواب میں ڈیسائی نے کہا " نہیں " ۔ ہم اپنے فیصلے خود کرتے ہیں۔ اس کو پاکستان نے اعزاز دیا اور موجودہ حکومت نے وہ اعزاز واپس لے لیا۔ دوسری طرف سوالا ز ہے جس نے ہمیشہ پاکستان کی مخالفت کی، جس کے بارے میں کہا جاتا ہے کہ وہ "نیویارک سے پارلیمنٹ کا اسرائیلی نمبر ہے ۔ یہ اس کا امریکہ میں ٹائیٹل ہے، جو ہر معاملے میں پاکستان کی مخالفت کرتا رہا ہے، جس نے آج بھی، سی آئی اے کے ریفرنس سے شائع ہونے والی رپورٹ کے مطابق پاکستان کو امداد دینے کی مخالفت کی، اب یہ افراد ہیں جنہیں ہم اعزاز دے رہے ہیں اور جنہیں اپنا دوست قرار دیتے
ہیں۔
اس سوالدہ کا ذکر آپ بے نظیر کی خود نوشت داستان میں پڑھیے، کسی پیار کے ساتھ کیا گیا ہے، یہ حالات ہمارے لیے پریشان کن ہیں۔ یہاں صرف ایک حوالہ دیا جاتا ہے، جو پیپلز پارٹی کے
ایک ہمنوب اخبار "ندا "ویکلی میں آیا ہے اور جو ہماری آنکھیں کھولنے کے لیے کافی ہے۔ اس وقت سب سے اہم مسلہ یہ ہے کہ ہم صحیح معنوں میں آزاد نہیں، ہماری سیاست او
ہماری اقتصادیات اس قدر سخت امریکی گرفت میں ہیں کہ ہم "چوں " بھی نہیں کر سکتے۔" خود بینظیر بھٹو جانتی ہیں کہ اپنے اقتدار کے استحقاق کی منظوری حاصل کرنے کے لیے انہیں امریکہ کے بت کافر کے سامنے کس طرح عاجزی اختیار کرنا پڑی۔ حد یہ ہے کہ امریکی سفیر کے سامنے قوم کی قائد بے نظیر کو ایک امیدوار کی طرح پیش ہونا اور انٹرویو دینا پڑا۔ سفیر نے انہیں کامیاب قرار دیا تب کہیں جا کر صدر غلام اسحاق خان کی جانب سے ان کو پروانہ تقرری جاری ہوا۔ لوگ کہتے ہیں کہ صدر غلام اسحاق نے جو اچانک اپنا فیصلہ بدل لیا اور پانچ دسمبر کی بجائے یکم دسمبر، بلکہ در حقیقت اس سے بھی پہلے محترمہ بے نظیر بھٹو کی نامزدگی کا اعلان ہو گیا، وہ امریکی اشارہ پر تھا۔ اگر یہ صحیح ہے تو ملکی سیاست کی یہ صورت حال نہایت افسوس کے قابل ہے۔ اگر امریکہ ہمارے معاملات میں اتناد خیل ہو گیا ہے تو یہ کسی بھی فریق کے حق میں اچھا نہیں۔
یہ رحمان جو امریکہ کی طرف ہوا ہے، یہ بڑا خطرناک اور غلط ہے ہم ان سے دوستی چاہتے ہیں لیکن اپنی آزادی، عزت، دین اور مقصد حیات کی قیمت پر نہیں۔ امریکی لابی کا ساری دنیا میں کام کا انداز یہ ہے کہ اب پاکستان اور افغانستان میں بنیاد پرستی آگئی ہے۔ اگر بنیاد پرستی آگئی ہے تو یہ

گویا ان کے لیے سب سے بڑا چیلنج ہے۔
سٹریٹیجک مواقع
ان تین سٹریٹیجک غلطیوں کی نشاندہی کے بعد میں یہ بتانا چاہتا ہوں کہ ہمارے پاس اس وقت تین سٹریٹیجک مواقع ہیں۔ جن سے ہمیں فائدہ اٹھانا چاہیے۔
ان میں سے پہلا سٹریٹیجک موقع افغانستان میں ہے۔ یہ موقع قوموں کو بار بار نہیں ملا کرتا۔ جنرل ضیاء الحق، ہماری فوج اور پوری قوم نے اس معاملے میں بڑھی بالغ نظری کا ثبوت دیا ہے اور جس مقام تک ہم پہنچ گئے ہیں، اسے کسی قیمت پر گنوایا نہ جائے۔ اس کا تقاضا یہ ہے کہ سب سے پہلے عبوری حکومت کو تسلیم کیا جائے۔ دوسرے یہ کہ ایک سفارتی اور سیاسی مہم پوری دنیا میں چلائی جائے۔ جس طرح افغان مسئلے کو دنیا کے سامنے متعارف کرانے، اقوام متحدہ میں حمایت حاصل کرنے میں صاحبزادہ یعقوب صاحب نے تاریخی کردار ادا کیا ہے، ضرورت اس بات کی ہے که دوه دوبارہ وہی کردار ادا کریں۔ اس وقت سفارتی مہم کی سخت ضرورت ہے۔ ذرائع ابلاغ اور دیگر لوگوں سے رابطہ قائم کیا جائے۔ مسلم ممالک کے علاوہ تیسری دنیا اور مغربی ملکوں میں کام کرنے
کی ضرورت ہے۔ اس کے ساتھ ملک میں تائید حاصل کرنے کے لیے قوم کو اعتماد میں لیا جائے۔ ہمارا ریڈیو اور ٹیلی ویژن افغانستان کے صحیح حالات قوم کے سامنے نہیں رکھ رہا اور وہ قوم کے ذہن کو تیار نہیں کر رہا۔ اور آخری چیز یہ ہے کہ کوئی اب میکنزم بنایا جائے جس سے آپ قومی سطح کی افغان پالیسی بنا سکیں۔ بہت سی چیزیں ایسی ہیں جو ہم کہنا چاہتے ہیں لیکن انہیں کھلے ایوان میں کرنا مناسب بہ نہیں تاہم اس کی ضرورت ہے کہ یہ کام کیا جائے۔ دوسر اسٹریٹیجک موقع آپ کو کشمیر کے مسئلے پر حاصل ہے۔ ہم نے کشمیر کے سلسلے میں وقتاً فوقتاً محض لب ہلائے ہیں جبکہ حقیقت میں ہماری حکومتیں کشمیر کے مسئلے کو بھول گئی ہیں پچھلے دس سال میں بین الاقوامی پلیٹ فارم پر اس کا ذکر ہوا جو قابل قدر ہے لیکن یہ کافی نہیں۔ آج کشمیر جاگ رہا ہے آج کشمیر کا نوجوان اپنے خون کی قربانی دے رہا ہے آج وہاں کیفیت یہ ہے کہ پاکستان کے جھنڈے لہرائے جارہے ہیں اور پاکستان کے نعرے لگائے جارہے ہیں اور آج وہاں کے ایک سابق وزیر اعلیٰ یہ بات کہہ رہے ہیں کہ ہم نے اس وقت ہندوستان سے الحاق کر کے غلطی کی۔ یہ مسئلہ آج دوبارہ ہندوستان میں زیر بحث ہے کہ رائے شماری ہونا باقی ہے اور رائے شماری پاکستان، بھارت اور عالم اسلام

کے بغیر کشمیر کی قسمت کا فیصلہ نہیں ہو سکتا۔ اس سلسلے میں Financial Times London کے نمائندے کے الفاظ، جو اس نے سری نگر میں حالات کے مشاہدے کے بعد اپنی اخباری رپورٹ میں لکھے، میں پیش کرتا ہوں۔
"A restaurant owner says, over 80 percent of Kashmiri Muslims don't want to be a part of India. They want to be a part of Pakistan. Kashmiris demonstrate their pro- Pakistani sentiments in every calculated manner to irri- tate India. A growing number put up Pakistan's flag on August 14th - Pakistan Day and illuminated their houses. When President Zia-ul-Haq was killed in August last year, roiting in Kashmir continued for five days because of the belief that India was behind it, etc. etc.
مسلمان
ایک ریسٹورنٹ کے مالک نے بتایا کہ ۸۰ فیصد سے زیادہ ہندوستان کا حصہ نہیں بنا چاہتے۔ وہ پاکستان کا حصہ بننا چاہتے ہیں۔ کشمیری انڈیا کو تنگ کرنے کے لیے سوچے سمجھے طریقوں سے پاکستان کے حق میں اپنے جذبات کا اظہار کرتے ہیں۔ ان کی بڑھتی ہوئی تعداد یوم پاکستان کے موقع پر پاکستان کا جھنڈا لہراتی اور اپنے گھروں میں چراغاں کرتی ہے۔ جب گزشتہ اگست میں صدر ضیاء الحق مارے گئے، تو اس یقین کے پیش نظر کہ اس کے پیچھے ہندوستان کا ہاتھ ہے، کشمیر میں پانچ دن تک فسادات ہوتے رہے۔) یہ ایک سٹریٹیجک موقع ہے، کشمیر کے مسئلے کو ملک میں اور بین الاقوامی سطح پر اٹھا ہے۔ شملہ معاہدہ ہمارے پاؤں کی زنجیر بن گیا ہے ہمیں ایسی زنجیر نہیں چاہیے۔ یہ ہمارا اور کشمیر یوں کا حق ہے۔ آج کشمیری اس کے لیے جہاد کر رہے ہیں وہ سیاسی لحاظ سے اور دیگر طریقوں سے بھی جہاد کر رہے ہیں ان کی مدد کی جائے۔ تیسر اسٹریٹیجک موقع فلسطین کا مسئلہ ہے۔ صاحبزادہ صاحب نے فلسطین کا ذکر کیا ہے لیکن بد قسمتی سے اس وقت ہماری خارجہ پالیسی میں فلسطین کم تر ترجیحات میں سے ہے۔ پچھلے ڈیڑھ بد سال سے اہل فلسطین نے قربانی کے جذبے اور بے مثال جدوجہد سے خون کا نذرانہ پیش کیا ہے اور استحصالی قوتوں کو ہلا دیا ہے اور ہمیں یہ موقع فراہم کیا ہے کہ ہم آگے بڑھیں ان کی معاونت کریں، ان کی مالی اور اخلاقی مدد کریں اور سیاسی اعتبار سے اس مسئلے کو اٹھا ئیں ۔ میری تجویز

ہے کہ فلسطینی عوام کی عداد کے لیے ایک قومی کمیٹی قائم کی جائے۔ افراد اور حکومت اس کے لیے وسائل فراہم کریں۔ فلسطین میں لوگ مساجد اور کمیٹیوں کے ذریعے کام کر رہے ہیں لاکھوں افراد بے روز گار ہیں لیکن اللہ کا احسان ہے کہ ایک آدمی بھی بھوکا نہیں مر رہا، سب لوگ مل کر کھانا کھار ہے ہیں۔ مسجد میں جمع ہوتے ہیں اور امیر غریب ایک دوسرے کے ساتھ شریک ہوتے ہیں۔ اور آج یه جد و جهد وجد صرف غزه تک محدود نہیں ہے بلکہ ۴۸ء میں جن علاقوں پر اسرائیل نے قبضہ کیا تھا وہ آج وہاں بھی پہنچے ہوئے ہیں۔ یہ پاکستان کے لیے ایک سٹریٹیجک موقع ہے، کہ وہ آگے بڑھے اور
اس مسئلے کو اٹھائے۔ ان تین سٹریٹیجک مواقع کی طرف توجہ دلانے کے بعد کچھ دوسرے امور کا تذکرہ ضروری سمجھتا ہوں۔ نیپال کے سلسلے میں پاکستان نے بزدلی دکھائی اور ہندوستان کی بالادستی قبول کرنے کا ثبوت دیا۔ نیپال کی مدد کی جائے ، ان کو امداد روانہ کی جائے، ان کی آواز کو اٹھایا جائے، سیارک کے ممالک کو حرکت میں لایا جائے، چین ہمارا بہترین دوست ہے ہندوستان اور چین کے قریبی تعلقات کے حالات پیدا ہور ہے ہیں۔ چین کا اور ہمار اسٹریٹیجک مفاد ایک ہے ہمیں اس کو مضبوط کرنا ہے بلکہ اس سے آگے بڑھ کر ہمیں جاپان کو اس میں شریک کرنا چاہیے۔ جاپان ہمارے لیے اقتصادی اور سیاسی لحاظ سے ایک بہت بڑا مددگار بن سکتا ہے، ان سے دوستی کو آگے بڑھایا جائے اور اس کے ساتھ ساتھ وسط ایشیاء میں جو ہو رہا ہے اس سے آنکھیں بند نہ کی جائیں، اس پر نگاہ رکھی جائے۔ وہاں کے حالات کا مطالعہ کیاجائے اور یہ دیکھا جائے کہ اس علاقے کے حالات سے ہم عالم اسلام کے لیے قوت کا نیا خزانہ کس طرح حاصل کر سکتے ہیں۔
بنگلہ دیش میں محصور پاکستانیوں کو جلد از جلد پاکستان میں لانا، ایک بہت بڑی ضرورت ہے۔ اس معاملے میں مزید کوتاہی اور تفائل ناقابل پرداشت ہے۔ بیرون ملک پاکستانیوں کے معاملات کو اہمیت دی جائے اس کے لیے باضابطہ تحقیق کی جائے، لوگوں سے بلا تفریق پارٹی وابستگی کے رابطہ قائم کیا جائے، ساتھ ہی اپنے دفاع کو مضبوط بنایا جائے، دفاع کی مضبوطی اور
نیو کلیئر ڈیٹرنس کی موجودگی کے بغیر ہم ایک موثر اور مضبوط خارجہ پالیسی نہیں چل سکتے۔ اس کے ساتھ ساتھ اپنی معیشت کی فکر کی جائے اس لیے کہ جس ملک کی معیشت کمزور ہو وہ ایک مضبوط خارجہ پالیسی نہیں چلا سکتا۔

